
        
            
                
            
        

    
	Жавахарлал Неру

	 

	Ертөнцийн түүхийг сөхөн үзвэл

	 

	(Залуучуудад зориулан түүхийг энгийн ойлгомжтой тайлбарлаж шоронгоос охиндоо бичсэн захидлууд)

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 
2020 онд газарт цахим хэлбэрт хөрвүүлэв.

	 [image: Image]

	 

	ЦАХИМ НОМЫН САН: www.e-nom.mn

	 

	Найзтайгаа хуваалцаарай:

	 [image: Image]

	[image: болор спеллArtboard 1]

	 


ЗАХИДАЛ 44

	 

	ӨМНӨД ЭНЭТХЭГЭЭС ОЛОН ХААД, ЖАНЖИН, БАС НЭГ ИХ ХҮН ТӨРСӨН НЬ БУЙ

	 

	1932 оны тавдугаар сарын 13

	 

	Харша хаан 648 онд бас баржээ. Гэвч түүний нас барахаас арай өмнө Өрнөд Ази, Умард Африк, Өмнөд Европ дахинаар ширүүн салхи үлээлгэсэн нэгэн бяцхан хар уул Энэтхэгийн баруун˗хойд хилийн Белужистан дээгүүр бүрхэх болжээ. Арави нутагт Мухаммед гэгч бас нэг шинэ төлгөч бий болж ислам хэмээх шинэ шашныг номлох болсон байна. Шинэ шашиндаа зоригжин, хүчиндээ бүрэн итгэсэн арабууд бүхэл бүтэн тив нутгийг гатлан замдаа тааралдсан бүхнийг байлдан эзэлж урагш тэмүүлсээр байв. Тэр бол гайхалтай үйлдэл байсан бөгөөд ертөнц дээр бий болж, түүнийг тийм хүчтэй өөрчилж чадсан тэр шинэ хүчийг бид анхааралтай судлан үзэх нь зүйтэй билээ. Гэвч бид түүний тухай ярихын өмнө Өмнөд Энэтхэгээр очиж, тэр үед Өмнөд Энэтхэг ямар янзтай байв аа гэдгийг тоймлон таньж авахыг хичээх хэрэгтэй байна. Мусульманы арабчууд Харшийн эзэмшилд байсан Белужистанд тулж очсон ба дараа нь удалгүй Синдийг эзлэн авчээ. Гэвч тэд тэнд мухардан зогсож, түүнээс хойш гурван зуун жилийн турш мусульманчууд Энэтхэг рүү довтлоогүй ажээ. Харин тийм довтолгоо эхлэх үед түүнийг арабууд биш, Төв Азийн зарим нэг аймгууд гэж үздэг байжээ. 

	За ингээд өмнө зүг чиглэе. Өмнөд Энэтхэгийн өрнө ба төв хэсэгт гол нь Бадами нийслэлтэй Махараштрын нутгийг эзэмшсэн Чалукьягийн хаант улс оршин байв. Сюань Цзан Махараштрийн оршин суугчдын эр зоригийг өндөр үнэлэн магтсан байдаг. Тэд «дайнч, бардам зантай, сайн үйл бүтээвэл баярладаг, гомдоовол хорсдог» гэсэн байв. Чалукья умардад Харша, өмнөдөд Паллавууд, дорнодод Калингаас (Орисс) хамгаалах хэрэгтэй болж байв. Тэдний хүчирхэг байдал өсөж, эзэмшил нутаг нь тэнгисээс тэнгис хүртэл өргөжин тэлж байсан боловч хожим нь Раштракутын хаант улсад шахагдан зайлсан юм. 

	Тийнхүү өмнөдөд том том эзэнт улс, вант улсууд Цэцэглэн мандаж, заримдаа хоорондоо хүч тэнцэж, заримдаа аль нэг нь бусдыгаа давамгайлан өргөжин тэлж байв. Пандьягийн угсааны хааны эзэмшилд байсан Мадура тамиль хэлээр зохиолоо бичдэг зохиолчид, яруу найрагчдыг өөртөө татсан соёлын том төв болон хувирчээ. Тамилын ихэнх зохиолчид манай эриний эхэн үеэр зохиолоо туурвиж байжээ. Одоо Кондживер гэх болсон Канчипура нийслэлтэй Паллавуудын эзэнт улс бас л алдар цуутай байсан аж. Гол нь тэдний чармайлтаар малайн орнуудыг колоничлох болсон байна. 

	Хожим нь есдүгээр зууны дунд үед өмнөдөд ноёрхож байсан Чоловуудын эзэнт улс мандан гарч иржээ. 

	Тэр бол их усан цэрэгтэй тэнгисийн гүрэн байсан ба Бенгалийн булан, Аравийн тэнгисээр аялал хийдэг байв. Кавери голын адагт байдаг Кавирипадлина түүний гол боомт нь болж байжээ. Тэрхүү эзэнт улсын анхны том хаан нь Виджаялай байв. Раштракут түүнд гэнэтийн цохилт өгөх хүртэл эзэнт улс умардад эзэмшлээ өргөтгөсөөр байсан боловч Чоловуудын алдсан байр суурийг дахин сэргээж чадсан Раджараджийн удирдлагаар эзэнт улс дахин өндийсөн байна. Тэр бол барагцаалбал Умард Энэтхэг рүү мусульманууд халдан орсон үе буюу есдүгээр зууны эцэс үе байв. Ражараж алс умар зүгт болж байсан үйл явдалд нэг их анхаарал тавьдаггүй, харин империалист санаархлаа үргэлжлүүлсээр байлаа. Тэр Цейлоныг эзлэн авсан ба Чолууд тэнд далан жилийн турш эзэгнэжээ. Түүний хүү Раджендра мөн л дайнч харгис хүн байв. Тэр хөлөг онгоцоор тээж ирсэн байлдааны заануудыг тулалдаанд ашиглан Бирмийн өмнөд хэсгийг байлдан дагуулжээ. Раджендра бас Умард Энэтхэг рүү хөдөлж Бенгалийн хаанд цохилт өгч байв. Чолуудын эзэнт улс ихээхэн нутагтай байсан ба Гуптүүдээс хойш хамгийн том нь байв. Гэвч тэр удаан байж чадаагүй юм. Раджендра бол их дайнч хүн байсан боловч хэтэрхий харгис байсан учир эзлэн авсан улсуудаа өөрт ашиглах талаар юу ч хийж чадаагүй байна. Тэрээр 1013˗аас 1044 он хүртэл хаанчлан, түүний үхсэний дараа Чолуудын эзэнт улс задран унажээ. Учир нь түүнд дарлагдсан олон улс түмний эсрэг боссон ажээ. 

	Чолуудын улс амжилттай дайтаж байсны зэрэгцээ тэнгисийн худалдаа хийх талаар эртнээс алдаршсан байв. Улс орнуудаас хөвөн цаасан нэхмэл эдлэл их авч хэрэглэдэг байсан ба түүний Кавирипаддинам гэдэг усан буудалд таваар ачсан алс холын орнуудын хөлөг онгоцнууд ирж, очиж маш их хөл хөдөлгөөнтэй байдаг байв. Кавирипаддинамд яванууд буюу грекийн колони байдаг байв. Чолуудын тухай Махабхаратад ч бичсэн байдаг. 

	Би Өмнөд Энэтхэгийн хэдэн зуун жилийн түүхийг аль болох товчоор чамд танилцуулахыг хичээв. Товч тайлбарлах гэсэн энэ оролдлого маань чамайг зовооход хүргэсэн байж ч болох юм. Гэвч бид олон янзын хаант улс, эзэнт улсуудын дунд орчхоод самуурчхаж болохгүй. Бид бүх дэлхийтэй танилцах ёстой, гэтэл түүний өчүүхэн хэсэг дээр тухайлбал өөрсдийн амьдран байгаа тэр хэсэг дээр хамаг цагаа барчих юм бол бусдад нь очиж чадахгүйд хүрнэ шүү дээ. 

	Тэгэхдээ хаад эзэд, тэдний байлдан дагуулалтыг ярихаасаа тэр үеийн соёл урлагийн он дарааллын түүхийг өгүүлэх нь илүү чухал билээ. Умардыг бодвол өмнөд Энэтхэгт урлагийн дурсгалт зүйлс илүү их хадгалагдан үлдсэн байдаг. Умардад байсан сүрлэг хөшөө дурсгал, байшин барилга, уран баримал дайны үе болон лалынхны халдлагын үеэр эвдрэн сүйрсэн юм. Харин өмнөдөд бол лалынхан ирсэн үед ч тэр зүйлс бүтэн хэвээр үлджээ. Умардад тийм олон сайхан дурсгалт зүйлс эвдрэн сүйрсэн нь харамсалтай хэрэг. Тийш очсон лалынхан бол (энэ нь арабууд биш, харин Төв Азийн нүүдэлчин ардууд байсан гэдгийг мартаж болохгүй) шашинд бүрэн автсан, онгон шүтээнийг устгахыг хичээдэг байв. Гэвч тэгж устгах өөр шалтгаан ч байсан байж болох юм, энэ нь эртний сүм дугануудыг хэрэм цайз болгон ашигладаг байсан учир тэр нь тулалдааны талбар газар болон хувирдаг байсанд оршино. Өмнөдийн олон сүм дуган одоо ч гаднын довтолгооноос хамгаалах цайзыг санагдуулан байдаг билээ. Тэдгээр сүм дуганыг зөвхөн шүтлэгийн газар болгоод зогсохгүй, бусад олон зүйлд ашигладаг байлаа. Түүнийг тосгоныхны цуглаан буюу тосгоны зөвлөл, парламентын хурал хийх газар болгон ашигладаг, хэрэв шаардлага гарвал дайснаас тосгоноо хамгаалах цайз болгон хувиргадаг байжээ. Тийм учраас тосгоны бүх ажил сүм дуганыг түшиглэн явагддаг, тэр бүхнийг сүмийн зайрангууд буюу бярманууд удирдан зохион байгуулдаг байсан нь мэдээж. Ингэхлээр лалын байлдан дагуулагчид сүм дуганыг устгадаг байсан нь түүнийг заримдаа цайз болгон ашигладаг байсантай холбоотой байсан байж болох билээ. 

	Чолуудын эзэнт улсын хааны бариулсан Танжур дахь сайхан сүм тэр үеэс хойш хадгалагдан үлджээ. Бадами ба Кондживерамд ч бас сайхан сүмүүд бий. Гэвч тэр үеийн сүмүүдийн дотроос хамгийн гайхамшигтай нь том хадыг ухаж хийсэн Эллор дахь Кайласын сүм юм. Түүнийг наймдугаар зууны хоёрдугаар хагаст барьж эхэлжээ. Бас хүрлээр хийсэн гоё сайхан уран баримал байдаг бөгөөд ялангуяа хамгийн алдартай нь аж байдлын бүжиг хийж байгааг дүрслэн харуулсан Натаражагийн баримал юм. 

	Чолуудын угсааны хаан Раджендра I арван зургаан милийн урттай даланг нь хатуу чулуугаар шахан өрсөн гайхамшигтай сайхан усжуулах байгууламжийг Чолапурамд босгожээ. Тэр барилгыг барьж дууссанаас хойш зуун жилийн дараа очиж үзсэн Арабын жуулчин ал˗Бируни ихэд бишрэн магтсан байдаг. «Манайхан түүнийг үзээд бишрэн гайхна, тэд тиймэрхүү барилга барих нь байтугай төсөөлж ч чадахгүй» гэж тэр бичсэн байв. 

	Би энэ захидалдаа богинохон зуур нэр нь гарч байгаад дараа нь түүхийн тайзнаас зайлан одож, сураггүй болон мартагдсан зарим хаад эздийн нэрийг дурдав. Гэтэл Өмнөд Энэтхэгт дээрх бүх хаад эздийг бодвол Энэтхэгийн амьдралд илүү их үүрэг гүйцэтгэх ёстой нэгэн сайн хүн төржээ. Тэр залуу Шанкарачари гэдэг нэрээр алдаршжээ. Магад наймдугаар зууны эцэс үеэр төрсөн бололтой. Шанкарачари маш их авьяас бэлэгтэй хүн байв. Тэрээр Шива бурхныг тахин шүтдэг шиваизм гэгч нэртэй индуизмын оюуны нэг онцгой төрөл болох индуизмыг босгож ирэх зорилт тавьжээ. Тэр өөрийн оюун ухааны хүч, баталгаа нотолгоогоор буддизмыг няцаан түүний эсрэг тэмцжээ. Тэр аль ч каст түүнд орж болох буддагийн дацан маягийн бүлэглэл байгуулан Энэтхэгийн умар, өрнө, өмнө, дорно зэрэг янз бүрийн газарт уг бүлэглэлийнхээ дөрвөн төвийг бий болгожээ. Шанкарачари Энэтхэгийн бүх нутгаар аялж очсон газар бүхэндээ амжилт олж байв. Тийнхүү Бенарест тэр ялагчийн ёсоор, тэгэхдээ оюун ухааны хүч, баталгаа нотолгоогоор ялалт байгуулан иржээ. Эцэст нь Шанкарачари Кедарнатх болон мөнх цаст Гимлайг зүглэн явж тэнд нас баржээ. Тэр дөнгөж гучин хоёр настай байсан, магадгүй түүнээс арай илүү настай байсан байж ч болох юм. 

	Шанкарачари гялалзсан амжилт олсон юм. Тэртэй тэргүй өмнө нь Энэтхэгийн умард хэсгээс өмнөд рүү хавчигдан очсон буддизм одоо бүрмөсөн үгүй болжээ. Индуизм хийгээд түүний мэдээж хувилбар шиваизм улс орон даяар ноёрхох болсон байна. Энэтхэг даяар Шанкарын ном, тайлбар, нотолгоог бишрэн магтах болов. Тэрээр бярмануудын ангийн их удирдагч болоод зогсоогүй бүр олон түмний санаа бодлыг өөртөө татсан байв. Хүн гол нь өөрийн оюун ухааны хүчээр их жолоодогч болж нөлөө нь сая сая хүнд түгэн тарж, түүхэнд ул мөрөө үлдээнэ гэдэг ер бишийн ховор тохиолдол билээ. Нэрт цэргүүд, байлдан дагуулагчид түүхэнд зохих байр суурь эзлэх нь байдаг. Тэр олонд нэр нь алдарших буюу үзэн ядагдах, заримдаа түүхийн явцад нөлөөлөх явдал ч байдаг. Шашны их удирдагчид олон сая хүний сэтгэлийг хөдөлгөж, урам зориг оруулдаг боловч тэр нь их төлөв бишрэл дээр үндэслэсэн байдаг. Тэд хүний сэтгэл санаанд нөлөөлж зорилгодоо хүрч байв. 

	Зөвхөн оюун ухаан санаа бодолд найдаж их юм бүтээнэ гэдэг хэцүү. Түүний уриалга нь эртний ном сударт гардаг аливаа үхширмэл үзлийг ерийн нэг давтсан зүйл биш байлаа. Түүний дүгнэлт үнэн худлыг бүү мэд, одоо түүнийг ярих холбогдолгүй юм. Харин тэр шашны асуудалд оюун сэтгэлгээний үүднээс хандаж, санаанд оромгүй тийм их амжилт олсон нь л сонин юм. Энэ нь тэр үеийн эрх баригч ангиудын санаа бодлыг мэдэж авах боломжийг бидэнд олгож байгаа юм. 

	Индустаны гүн ухаантны дотор шашингүйн үзлийг номлож, бурхан байхгүй хэмээн баталж байсан Чарвак гэгч хүн гарч байсныг хэлэхэд чамд сонин байх байх. Өнөө үед ялангуяа Орос оронд бурханд итгэдэггүй хүн олон байгаа юм. Энэ талаар дэлгэрүүлж ярих шаардлага бидэнд байхгүй. Харин хамгийн сонирхолтой нь гэвэл эрт үед Энэтхэгт сэтгэх, бичих явдал чөлөөтэй байжээ. Чөлөөтэй шүтэх гэгч чухамхүү тэнд байв. Европт саяхан болтол тийм байгаагүй бөгөөд тэнд одоо ч зарим талаар хязгаарласан явдал байдаг. 

	Шанкарын амьдралын үйл ажиллагаагаар товч боловч бүрэн батлагдсан бас нэг баримт бол Энэтхэгийн соёл нэгдмэл байсан явдал мөн. Энэ бол эртний бүх түүхээр батлагдсан баримт биз. Энэтхэг орон газарзүйн хувьд ямар нэгэн хэмжээгээр нэгдмэл болохыг чи мэднэ. Энэтхэг улс төрийн хувьд түр зуур задран бутрах явдал гарч байсныг бид үзсэн боловч тэр нь бараг бүхэлдээ нэгдмэл төв засгийн газарт захирагдсан байдаг байв. Гэвч тэр нь бүр анхнаасаа соёлын хувьд нэгдмэл байсан ба нийтлэг нэг үндэстэй, нийтлэг уламжлалтай, нийтлэг шашинтай, эрэгтэй, эмэгтэй нэг л баатартай, эртний нэг домогтой, утга зохиолын нэгдмэл (самгарди) хэлтэй, орон даяар тархсан шүтэх нэг газартай ижилхэн тосгоны захиргаатай (панчаят) адилхан нэг үзэл суртал, төрийн байгуулалттай байв. Жирийн энэтхэг хүний хувьд Энэтхэг орон ариун дээд газар нь байж, бусад бүх ертөнцөд оршин суугчдыг тэд харин зэрлэгүүд гэж ухаардаг байв. Тийнхүү Энэтхэгт нийтлэг ухамсар бүрэлдэн тогтож, тэр нь улс орны тархай бутархай байдлыг ч даван туулж, заримдаа тийм байдал гаргуулдаггүй байв. Дээд хэсэгт юу ч болж байлаа гэсэн тосгоны захиргааны систем (панчаятууд) байнга байсаар ирсэн явдал үүнд их дөхөм болж байжээ. 

	Шанкара Энэтхэгийн дөрвөн зүгт өөрийн бүлэглэ˗ лийн төвийг байгуулсан явдал бол тэр Энэтхэгийг соёлынх нь хамт нэг бүхэл зүйл гэж үзэж байсныг харуулж байгаа хэрэг юм. Түүний ухуулга бүх орон даяар тийм богино хугацаанд тарж тийм их амжилт олсон явдал ч мөн оюун санааны урсгал Энэтхэгийн нэг өнцгөөс нөгөө өнцөг хүртэл бүх орон даяар хэчнээн хурдан түгж байсны гэрч юм. 

	Шанкарын номлон байсан шиваизм ялангуяа Шивад зориулсан эртний олон сүм бүхий өмнөд нутагт хүчтэй дэлгэрчээ. Энэтхэгийн умардад Гуптүүдийн үед вишнуизм ба Кришнаг тахин шүтэх явдал их дэлгэрч байжээ. Индуизмын тэр хоёр салбарын сүмүүд хоорондоо их ялгаатай. Захидал маань дэндүү сунжирчихлаа. Гэвч дундад зууны үеийн Энэтхэгийн байдлын талаар ярих юм их бий. Түүнийг дараагийн захидалд бичихээс дээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

